
Annotatsiya: Ushbu maqolada badiiy matnni lingvopoetik tahlil qilish, 

matndagi sintaktik qurulmalar va ularning qo‘llanilishi, so‘z ma’nolari, ayrim 

fe’llarning matn tarkibida kelishi, lingvopoetik xususiyatlari, ularning badiiy matn 

mazmuniga aloqasi hamda ahamiyati ko‘rsatib o‘tilgan. 

Аннотация: В этой статье рассматривается лингвопоэтический анализ 

художественного текста, синтаксические конструкции в тексте и их 

применение, значения слов, появление в тексте определенных глаголов, 

Badiiy matn muallifning idiolektiga ko‘ra tilning tasvir imkoniyatlarini o‘zida 

mujassam etgan, o‘quvchiga estetik ta’sir etish xususiyatiga ega bo‘lgan murakkab 

butunlikdir. Shu jihatdan kelib chiqqan holda asarda ta’sirchanlik birinchi o‘ringa 

chiqadi. Bu holni biz sevimli o‘zbek adibi, yuksak so‘z san’atkori Abdulla Qahhor 

asarlarida ham ko‘rishimiz mumkin. 

Adibning “Maston” hikoyasida keltirilgan quyidagi parchaga e’tibor 

qaratamiz.  

 G‘irillab turgan issiq dasht shabadasi kalta ko‘k kamzul ostidan chiqib turgan 

etagini pirpiratadi, oftobda qoraygan bo‘yniga, chakkasiga ter bilan yopishib, 

sochlarini tortqilaydi. [1.261]  

Keltirilgan misolda tortqilamoq fe’lini asarda kelishini lingvopoetik tahlilga 

tortamiz. Tortqilamoq fe’lining “O‘zbek tilining izohli lig‘ati”da quyidagicha izohi 

berilgan. 

 Tortqilamoq 1. Hadeb tortavermoq; tartibsiz ravishda har tomonga tortmoq, 

tortib-tortib qo‘ymoq, har tomonga tortib to‘zg‘itmoq. Etagidan tortqilamoq. 

Isfandiyor Avazning yoqasidan tortqilab hamon baqirardi. 

2.Talab, har tomonga olib ketmoq, o‘ziniki qilish uchun harakat qilmoq. Adolat 

qopchig‘ini ochdi. Unda angishvonadan tortib, ip, ipaklargacha bor edi. Qizlar o‘z 

buyumlarini tanib, uni bir boshdan tortqilay boshladilar. [2.157] Izohli lug‘atda 

berilgan ma’lumotlardan ko‘rinadiki, bu o‘rinda tortqilamoq fe’li birinchi ma’noga 

(hadeb tortavermoq,tartibsiz ravishda har tomonga tortmoq) ma’nosiga mos keladi. 

Adib issiq dasht shabadasi Mastonni sochlarini tortqilaydi deya shaxsga xos bo‘lgan 

harakatni shabadaga ko‘chirib go‘zal va obrazli tasvir vositasini o‘quvchi ko‘z 

oldida gavdalantira olgan. 

Agar bu qumlar, irg‘ayzorlar orasida adashilsa, umr bo‘yi yurib ham chiqib 

ketib bo‘l,aydi. Agar shamol qo‘zg‘alsa, qum tiriklay ko‘madi. [1.262 ] 

“O‘zbek tili izohli lug‘ati” da ko‘mmoq fe’lining ma’nosi quyidagicha: 

Ko‘mish.1.Ko‘mmoq. Bog‘larda uzum, olma, noklar yig‘ishtirilib olingan, 

toklar ko‘mish uchun tayyorlanmoqda. 

2. Dafn marosimi. U [Adolat ] Zumradning o‘limiga sira-sira chidayolmasdi. 

Uni ko‘mish uchun to‘plangan odamlar bilan mahallasi tomonga ketar ekan, ko‘z 

yoshini tiyolmas, sekin-sekin ho‘rsinib borar edi. S.Zunnunova, Gulxan. [2.456.] 

Yuqoridagi izohlardan ko‘rinadiki, ko‘mmoq fe’li bu gapda lug‘atda 

ifodalangan ikkinchi ma’noga mos keladi. Yozuvchi shaxsga xos harakatni mohirlik 

bilan qumga jonsiz predmetga ko‘chirgan. 

Yana bir fe’lning lingvopoetik tahliliga e’tibor qaratamiz. Oftob g‘arbga 

yonboshlaganda ikki yo‘lovchi dashtdan chiqib, tepalikka yo‘l oldi. [1.263] Bu 

gapdagi yonboshlamoq fe’lining o‘z va ko‘chma ma’nolari “O‘zbek tilining izohli 

lug‘ati”da quyidagicha berilgan.  

Yonboshlamoq. 1. Bir yonbosh bilan tirsakka tayanib yotmoq. Yormat boshini 

ko‘tardi, bir qo‘lini yerga tirab yonboshladi. Oybek, Tanlangan asarlar. 

2.Yon tarafga og‘moq ; egilmoq, qiyshaymoq. Devor yonboshladi. 

3. Poet. Bota boshlamoq (oy,quyosh haqida) Oy g‘arbga tomon yonboshladi. 

J.Sharipov, Saodat [2.48 ] 

  Izohlardan ko‘rinadiki, yonboshlamoq fe’li asarda bota boshlamoq ma’nosida 

kelgan. Adib quyosh botdi desa ham bo‘lar edi, ammo fikrni ta’sirchan ifodalash 

uchun shaxsga xos harakatni mohirlik bilan predmetga (oftobga) ko‘chirgan oftobni 

jonlantirgan. “Jonlantirish badiiy nutqda obrazlilik baxsh etuvchi muhim 

vositalardan biridir”. [3.79 ] Natijada ma’no ko‘chishining bir turi metafora (harakat 

o‘xshashligi) yuzaga kelgan. 

Yuqoridagilardan ko‘rinadiki, Abdulla Qahhor o‘z asarlarida o‘quvchiga 

nafaqat tarbiyaviy bilim , balki unga voqelik va qahramonlarni obrazli tasvirlash 

orqali estetik zavq ham ulasha olgan. 

